
Тақырыбы: 

«Қазақстанның тəуелсіз 
дамуы кезеңіндегі ар-ождан. 

Қазақстан Республикасының 
ар-ождан туралы заңнамасы».

Дəріс 12. 



▪     Осы Заң Қазақстан Республикасының өзін 
демократиялық, зайырлы мемлекет ретiнде 
орнықтыратынын, əркiмнiң ар-ождан 
бостандығы құқығын растайтынын, əркiмнiң 
дiни нанымына қарамастан тең құқылы 
болуына кепілдік беретінін, халықтың 
мəдениетінің дамуы мен рухани өмірінде ханафи 
бағытындағы исламның жəне православтық 
христиандықтың тарихи рөлін танитынын, 
Қазақстан халқының діни мұрасымен үйлесетін 
басқа да діндерді құрметтейтінін, 
конфессияаралық келісімнің, діни 
тағаттылықтың жəне азаматтардың діни 
нанымдарын құрметтеудің маңыздылығын 
танитынын негізге алады.



▪ 1-тарау. ЖАЛПЫ ЕРЕЖЕЛЕР
▪  
▪ 1-бап. Осы Заңда пайдаланылатын негiзгі 

ұғымдар
▪ Осы Заңда мынадай негiзгi ұғымдар 

пайдаланылады:
▪ 1) ғибадат үйі (ғимараты) - құдайға құлшылық 

етуге, дұға оқылатын жəне діни жиналыстарға, діни 
тəу етуге (мінажат етуге) арналған орын;

▪ 2) діни қызмет - діндарлардың діни қажеттіліктерін 
қанағаттандыруға бағытталған қызмет;

▪ 3) діни қызметші - діни, уағыздаушылық қызметке 
тиісті діни бірлестік уəкілеттік берген адам;



▪ 4) діни бірлестік - Қазақстан Республикасы 
азаматтарының, шетелдіктер мен азаматтығы жоқ 
адамдардың өз мүдделерінің ортақтығы негізінде 
діни қажеттіліктерін қанағаттандыру үшін 
Қазақстан Республикасының заңнамалық 
актілерінде белгіленген тəртіппен біріккен ерікті 
бірлестігі;

▪ 5) миссионерлік қызмет - Қазақстан Республикасы 
азаматтарының, шетелдіктердің, азаматтығы жоқ 
адамдардың, Қазақстан Республикасында тіркелген 
діни бірлестіктердің атынан Қазақстан 
Республикасының аумағында діни ілімді таратуға 
бағытталған қызметі;

▪ 6) уəкілетті орган - діни қызмет саласындағы 
мемлекеттік реттеуді жүзеге асыратын мемлекеттік 
орган.



▪ 2-бап. Қазақстан Республикасының діни қызмет 
жəне діни бірлестіктер туралы заңнамасы

▪  
▪ 1. Қазақстан Республикасының дiни қызмет жəне 

діни бірлестіктер туралы заңнамасы Қазақстан 
Республикасының Конституциясына негізделеді 
жəне осы Заң мен Қазақстан Республикасының өзге 
де нормативтiк құқықтық актiлерiнен тұрады.



▪ 3-бап. Мемлекет жəне дін
▪  
▪ 1. Мемлекет дін мен діни бірлестіктерден бөлінген.
▪ 2. Діни бірлестіктер жəне Қазақстан Республикасының 

азаматтары, шетелдіктер мен азаматтығы жоқ адамдар 
дінге көзқарасына қарамастан заң алдында тең.

▪ 3. Ешбiр дiн мемлекеттік немесе міндетті дін ретінде 
белгіленбейді.

▪ 4. Діни білім беру ұйымдарын қоспағанда, Қазақстан 
Республикасында бiлiм беру мен тəрбиелеу жүйесі дін 
мен діни бірлестіктерден бөлiнген жəне зайырлы 
сипатта болады.

▪ 5. Заңды діни қызметке кедергі келтіруге, жеке 
тұлғалардың дінге көзқарасы себептері бойынша 
азаматтық құқықтарының бұзылуына немесе олардың 
діни сезімдерін қорлауға, қандай да бір дiндi 
ұстанушылар қастерлейтін заттарды, құрылыстар мен 
орындарды бүлдіруге жол берілмейді.



▪ 6. Əркім Қазақстан Республикасының заңнамасына 
сəйкес діни немесе өзге де нанымдарды ұстануға, 
оларды таратуға, діни бірлестіктердің қызметіне 
қатысуға жəне миссионерлік қызметпен айналысуға 
құқылы.

▪ 7. Ешкімнің де өз діни нанымдары себептері 
бойынша Қазақстан Республикасының 
Конституциясы мен заңдарында көзделген 
міндеттерін атқарудан бас тартуға құқығы жоқ.

▪ Діни қызметшілер, миссионерлер, діни 
бірлестіктердің басшылары немесе қатысушылары 
(мүшелері) болып табылатын Қазақстан 
Республикасының азаматтары саяси өмiрге 
Қазақстан Республикасының барлық азаматтарымен 
бірдей тек өз атынан ғана қатыса алады.



▪ 3-тарау. ҚАЗАҚСТАН РЕСПУБЛИКАСЫНДАҒЫ  
ДІНИ ҚЫЗМЕТ

▪  
▪ 7-бап. Дiни жоралар мен рəсiмдер
▪ 1. Дiни бiрлестiктер құлшылық ету орындарын ұстауға 

құқылы.
▪ 2. Құдайға құлшылық ету,  діни жоралар, рəсімдер жəне 

(немесе) жиналыстар ғибадат үйлерінде 
(ғимараттарында) жəне оларға бөлінген аумақта, 
құлшылық ету орындарында, діни бірлестіктер 
мекемелері мен үй-жайларында, зираттар мен 
крематорийлерде, жақын тұратын адамдардың 
құқықтары мен мүдделері сақталған жағдайда үйлерде, 
қажетті жағдайда қоғамдық тамақтандыру 
объектілерінде бөгетсіз жүргізіледі (жасалады). Өзге 
жағдайларда діни іс-шаралар Қазақстан 
Республикасының заңнамасында белгiленген тəртіппен 
жүзеге асырылады.



▪ 3. Құдайға құлшылық етуді,  діни жораларды, 
рəсімдерді жəне (немесе) жиналыстарды өткізуге 
(жасауға), сондай-ақ миссионерлік қызметті жүзеге 
асыруға:

▪ 1) осы баптың 2 жəне 4-тармақтарында көзделген 
жағдайларды қоспағанда, мемлекеттік органдардың, 
ұйымдардың;

▪ 2) Қарулы Күштердің, басқа да əскерлер мен əскери 
құралымдардың, сот жəне құқық қорғау 
органдарының, қоғамдық қауіпсіздікті қамтамасыз 
етумен, жеке тұлғалардың өмірі мен денсаулығын 
қорғаумен байланысты басқа да қызметтердің;

▪ 3) діни білім беру ұйымдарын қоспағанда, білім беру 
ұйымдарының аумағында жəне ғимараттарында жол 
берілмейді.



▪ 8-бап. Миссионерлік қызмет
▪ 1. Қазақстан Республикасының азаматтары, 

шетелдіктер мен азаматтығы жоқ адамдар 
миссионерлiк қызметтi тiркеуден өткеннен кейiн 
жүзеге асырады.

▪ 2. Миссионерлiк қызметті жүзеге асыратын 
адамдарды тiркеудi уəкілетті органның аумақтық 
бөлімшелері құжаттар ұсынылған күннен бастап 
күнтізбелік отыз күннен аспайтын мерзімде 
жүргізеді. Миссионер ұсынған материалдар 
бойынша қорытынды алу үшін дінтану 
сараптамасын жүргізу кезінде тіркеу мерзімі 
тоқтатыла тұрады.

▪ 3. Қазақстан Республикасының аумағындағы 
миссионерлер уəкілетті органның аумақтық 
бөлімшелерінде жыл сайын қайта тiркеуден өтуге 
мiндеттi.



▪ 4. Миссионерлер тіркелу үшін уəкілетті органның 
аумақтық бөлімшелеріне мынадай құжаттар мен 
материалдарды:

▪ 1) паспортының немесе жеке куəлігінің көшірмесін;
▪ 2) миссионерлiк қызмет аумағы мен мерзiмi 

көрсетiлген өтiнiшті;
▪ 3) дiни бiрлестiктің атынан миссионерлiк қызметті 

жүзеге асыру құқығына дiни бiрлестiк берген 
құжатты;

▪ 4) өкілі миссионер болып табылатын діни бірлестікті 
Қазақстан Республикасында мемлекеттік тіркеу 
туралы куəліктің жəне оның жарғысының 
көшірмесін;

▪ 5) миссионерлік қызметке арналған діни əдебиетті, 
дiни мазмұндағы өзге де ақпараттық материалдарды, 
дiни мақсаттағы заттарды ұсынады.



▪ 9-бап. Дiни əдебиет жəне дiни мақсаттағы заттар
▪ 1. Қазақстан Республикасының азаматтары, 

шетелдіктер мен азаматтығы жоқ адамдар, дiни 
бiрлестiктер өздерінің қалауы бойынша діни əдебиетті, 
діни мазмұндағы өзге де ақпараттық материалдарды, 
дiни мақсаттағы заттарды сатып алуға жəне 
пайдалануға құқылы.

▪ 2. Діни əдебиетті, діни мазмұндағы өзге де ақпараттық 
материалдарды, діни мақсаттағы заттарды тек қана 
ғибадат үйлерінде (ғимараттарында), діни білім беру 
ұйымдарында, сондай-ақ облыстардың, республикалық 
маңызы бар қалалардың жəне астананың жергілікті 
атқарушы органдары арнайы белгілеген тұрақты үй-
жайларда таратуға жол беріледі.

▪ 3. Жеке пайдалануға арналғандарын қоспағанда, 
Қазақстан Республикасының аумағына діни 
мазмұндағы ақпараттық материалдарды əкелуді 
тіркелген діни бірлестіктер дінтану сараптамасының оң 
қорытындысын алғаннан кейін ғана жүзеге асырады.


